
Nd. 213. Frumvavp

til laga um samþyktir um lokunartima sölubúða i kaupstóðum.

Flutningsmaður: Matth. Ólafsson.

1- gr.
í kaupstöðum landsins má gera samþyktir um lokunartima sölubúða.

2. gr.
í samþyktum þessum má kveða á um það, að kaup og sala megi eigi 

fara fram i sölubúðum kaupmanna tiltekinn tíma á sólarhring hverjum, eða 
tiltekna daga, eftir þvi sem til hagar á hverjum stað, svo og að kaupmenn 
skuli skyldir að loka sölubúðum sínum á tilteknum tima.

Setja má og i samþykt samskonar ákvæði um kaup og sölu, utan 
sölubúða, er fram fer á götum eða torgum, á varningi, er eigi má selja nema 
samkvæmt verslunarleyfisbrjefi.

3. gr.
Þegar bæjarstjórn virðist ástæða til að gera samþykt, skal hún kveðja 

til almenns fundar, og eiga atkvæðisrjett á þeim fúndi allir þeir bæjarbúar, 
er kosningarrjett hafa til Alþingis. Bæjarstjórn ákveður fundarstað og fundar- 
dag, en borgarstjóri skal vera fundarstjóri. Sje enginn borgarstjóri i bænum 
stýrir bæjarfógeti fundinum.

4. gr.
Bæjarstjórn ber undir atkvæði og álit funda þeirra, er um er rætt i 

3. grein, frumvarp til samþyktar þeirrar, er hún vill koma á. Nú hafa fund- 
armenn fallist á frumvarp bæjarstjórnar með Vs atkvæða þeirra, er greidd 



hafa verið, og skal þá bæjarstjórn senda stjórnarráðinu frumvarpið til stað- 
festingar.

5. gr.
Nú virðist stjórnarráðinu ákvæði i samþykt, sem þvi hefir verið send 

til staðfestingar, ganga of nærri rjetti manna eða þröngva um of atvinnufrelsi, 
eða þau á einhvern hátt komi í bága við grundvallarreglur laganna, og synjar 
það þá um staðfesting sína, en tilkynna skal það bæjarstjórninni ástæðurnar 
fyrir neitun sinni. Að öðrum kosti staðfestir stjórnarráðið samþyktina, fyrir- 
skipar um birting hennar, ákveður hve nær hún skuli ganga i gildi, og er hún 
upp frá þvi skuldbindandi fyrir alla þá, er hlut eiga að máli.

Samþykt þeirri, er stjórnarráðið hefir staðfest, má eigi breyta á annan 
hátt en með þeirri aðferð, er hún var stofnuð. Samþyktin heldur ekki gildi 
lengur en 10 ár i senn, en endurnýja má hana um jafn langan tima, á sama 
hátt og hún var sett.

Stjórnarráðið hlutast til um að slíkar samþyktir sjeu prentaðar i B-deild 
Stjórnartiðindanna.

6. gr-
Nú neitar stjórnarráðið staðfestingar á samþykt, og ber þá bæjarstjórnin 

hana undir almennan kjósendafund af nýju, og gengur svo koll af kolli uns 
staðfesting stjórnarráðsins fæst.

7. gr.
. Brot gegn samþyktum þessum varða sektum, frá 10 —200 kr„ er renna 
i hlutaðeigandi bæjarsjóð.

Með mál, sem rísa út af brotum á samþyktunum, skal farið sem al- 
menn lögreglumál.

Astæður.

Það er mjög almenn ósk verslunarstjettarinnar, einkum i bæjunum, að 
timi sá, er sölubúðum skuli haldið opnum til verslunar, sje fast ákveðinn. Hins 
vegar er talsvert ólíkt ástatt i hinum ýmsu bæjum á landinu, og því liklegra, að 
betur færi á, að hver bær um sig setti sjer ákvæði, er best ætti við á þeim 
stað, en að samskonar lög yrðu sett fyrir alla bæi landsins.


